
O PODCAST
COMO FERRAMENTA DE

INNOVACIÓN EDUCATIVA



Que é un podcast?

O termo podcast provén do inglés POD (“cápsula”), que fai referencia á sala de
gravación de son, e CAST (“emitir”), que se refire á forma en que se transmiten os
contidos.

Polo tanto, un podcast é un contido gravado en son (ou onde o son é o elemento
predominante) que se distribúe a través da rede dixital de internet.



Para que serve? Innovación
Igual que moitos contidos audiovisuais, os podcast poden ter diversos usos:

Divulgar contidos científicos, culturais, históricos, educativos (unidades didácticas)...

Comunicar emocións, pensamentos, reflexións (actualidade)...

Debater sobre calquera tema ou cuestión (competencias oralidade e retórica)…

Entreter con programas de teatro, contacontos (audiolibros)...

Preservar historias, cantares e sabedoría popular (patrimonio inmaterial)...

Outras aplicacións: INNOVACIÓN EDUCATIVA (repositorio, biblioteca sonora, etc)



Como comezar a facer podcast
Antes de comezarmos a facer un podcast debemos ter claros tres conceptos:

O TEMA:
cine, deportes, cultura, alimentación, educación, entorno familiar...

O TON:
desenfadado, serio, humorístico, crítico, pedagóxico…

O FORMATO:
monólogo, diálogo, entrevista, faladoiro, creación sonora, arte sonora...



Como comezar a facer podcast
Todo isto permítenos realizar un guión ou escaleta na que escribir as palabras
que imos dicir na gravación (ou polo menos un resumo do máis importante).

A escaleta é unha táboa moi útil xa que
non só mostra información sobre o que
estamos a dicir, senón que adoita indicar
tamén quen fala, o tempo aproximado
que ten asignado e os efectos sonoros
que queremos poñer nese momento.



Como comezar a facer podcast
Co noso guión ou escaleta na man podemos dirixirnos a gravar o podcast. Existen
moitas formas de gravar un audio con maior ou menor equipamento, pero aquí
imos centrarnos nunha das máis accesibles para aulas.

Por tanto precisaremos:

Un micrófono

Un ordenador co Software Audacity

https://www.audacityteam.org/download/ 

Uns cascos

Tutorial Obradoiro Online

https://www.audacityteam.org/download/
https://vimeo.com/arraianos/obradoiroonlinepodcast?share=copy


Como comezar a facer podcast
Co software instalado e o micrófono
conectado ao ordenador podemos
abrir Audacity e realizar a primeira
gravación. 

Inda que a interface de Audacity
resulte abafante ao principio, apenas
precisaremos uns cantos
elementos básicos.



Se coma no exemplo aparece en branco, debemos asegurarnos de que está todo conectado, volver abrir o programa
e seleccionar o micrófono premendo a frecha "⌄".

A primeira gravación
Primeiro de nada, para evitarmos problemas, debemos comprobar a barra de inputs. Se todo está ben conectado
veremos na primeira barra despregable o nome do micrófono. A última barra comproba se hai cascos ou altofalantes
conectados.

Unha vez resolto este posible problema, simplemente pulsando o gran círculo vermello (REC) da barra de controis
iniciarase unha nova gravación. Parabéns, xa estamos gravando!

Para parar a gravación unicamente teremos que premer o botón de STOP ■



A primeira gravación
Unha vez gravado o son, poderemos
escoitalo premendo Play "▸" da
barra de controis e parando coa
pausa e o stop. Se queremos
comezar a escoitar dende un punto
concreto, facemos clic sobre a
propia gravación e prememos Play.



Editar o gravado
Agora toca comezar a editar o son. Para iso imos empregar a barra de ferramentas, concretamente as
catro opcións da dereita; o lapis e a estrela ímolos ignorar.

A primeira opción, que está marcada por
defecto, permítenos seleccionar un punto da
gravación (como fixemos antes). Ademais, se
prememos e arrastramos selecciona un
segmento da gravación que poderemos
copiar (Ctrl+C), cortar (Ctrl+X), pegar (Ctrl+V)
ou eliminar (Supr). Igualiño que facemos cos
textos...

Xusto debaixo temos a lupa que, como é habitual, achega (clic esquerdo) ou afasta (clic dereito) a
pista da gravación, facendo máis fácil axustar a selección coa ferramenta anterior (acordádevos de
cambiar de ferramenta).



Editar o gravado
A terceira opción é a ferramenta de Envolvente ou "Envelope", que nos permite controlar o volume
da gravación. É bastante intuitiva pero difícil de explicar. Nada máis activala, veremos unhas liñas azuis
sobre e baixo a pista de son.

Se pulsamos en calquera parte da gravación, crearemos un punto, marcado por unhas esferas pequeniñas. Se
arrastramos, as liñas azuis (que indican a porcentaxe de volume da pista) cambian e varía o seu volume. Podemos
seguir creando novos puntos para facer variacións de volume dentro da propia gravación.



Editar o gravado
Por último, as dúas frechas permiten desprazar segmentos de son pola liña de tempo, algo moi útil
cando queremos incorporar novas pistas de son que conteñan música ou sons e colocalas en lugares
específicos.

Pero como incorporar novas pistas de son? Ben, podemos gravar outra pista, seguindo o método que xa coñecemos,
ou importar arquivos de son externos. Para iso arrastramos o arquivo directamente na parte central do programa ou
ben dende o menú Arquivo>Importar>Audio. 

Ás veces pode que o programa non admita o tipo de arquivo. Traballade sempre coas extensións .WAV e .MP3 e non
deberiades ter problemas. Se tedes algún arquivo cunha extensión un pouco rara (.FLAC por exemplo), existen moitos
conversores de son online que podedes empregar.



Edición multipista
Manexar varias pistas de son pode
facerse bastante pesado. 

Empregando a ▴ na parte esquerda
da pista de son poderemos
comprimir e expandir visualmente a
pista para facilitar a visualización. 

Tamén poñendo o rato no espazo
entre dúas pistas aparecerá unha
icona ↕ que ao pulsar nela e
arrastrar reducirá ou ampliará o
tamaño vertical da pista.



Exportar
Unha vez rematado o proxecto, simplemente temos que
exportar. Un dos maiores problemas que ten Audacity é
que non exporta de forma nativa ao formato .MP3, pero
non é un atranco, xa que podemos exportar a formato
WAV que tamén é valido.

Simplemente seguindo a ruta de Arquivo>Exportar>
Exportar como WAV xa nos abrirá unha serie de ventás
para rematar o proceso. Unha vez exportado, sempre é
boa idea botarlle unha última ollada ao arquivo final por se
nos quedou algo polo camiño. 

Tamén é recomendable gardar o proxecto de Audacity por
se precisamos traballar máis con el. Audacity creará entón
un arquivo .AUP onde gardará a información.



Exemplos de podcast galegos

https://open.spotify.com/
show/582CQcnIrOrLCtrWYVV3Ld?
si=e27c12cbef394b5a

https://open.spotify.com/
show/20N2IBYi75K4S4HMWBOryi?
si=8a2393ddfef34311

https://open.spotify.com/
show/56pcEr85PiwhWUv7YJAefR?
si=bd558fcec44e4442

https://open.spotify.com/show/582CQcnIrOrLCtrWYVV3Ld?si=e27c12cbef394b5a
https://open.spotify.com/show/582CQcnIrOrLCtrWYVV3Ld?si=e27c12cbef394b5a
https://open.spotify.com/show/582CQcnIrOrLCtrWYVV3Ld?si=e27c12cbef394b5a
https://open.spotify.com/show/20N2IBYi75K4S4HMWBOryi?si=8a2393ddfef34311
https://open.spotify.com/show/20N2IBYi75K4S4HMWBOryi?si=8a2393ddfef34311
https://open.spotify.com/show/20N2IBYi75K4S4HMWBOryi?si=8a2393ddfef34311
https://open.spotify.com/show/56pcEr85PiwhWUv7YJAefR?si=bd558fcec44e4442
https://open.spotify.com/show/56pcEr85PiwhWUv7YJAefR?si=bd558fcec44e4442
https://open.spotify.com/show/56pcEr85PiwhWUv7YJAefR?si=bd558fcec44e4442


Premiados O Vello dos Contos
https://open.spotify.com/
episode/2W7hxPsewBlWOpgCtaiaIh?
si=3433c5a770844f36

https://open.spotify.com/
episode/5RrMjYxZVwk0vfA5WgEpk1?
si=05fa8ea4a5334504

https://open.spotify.com/
episode/398CaK4PTGmVmt5ed5kUnZ?
si=63cbd7d9367f4b7b

https://open.spotify.com/
episode/0S8n0NRwGeMOIWWCS82
CID?si=484ff6e7a0c34484

https://open.spotify.com/
episode/32ggi1eTkVUxs9Sh10TIde?
si=LYy064GKRy6dQ8_aSuuECg

https://open.spotify.com/
episode/6akRtCHEKrc1RG1wlQRWv6?
si=dxtaAZV8SsiU8MbRDLUlaw

